
15 Junie 2014 
 

OGGENDDIENS: Ds. Piet 
 
Skriflesing:  Johannes 14: 15 - 25 
Teks: Johannes 14: 15 - 17 en 25 
Tema: Die Heilige Gees help my na die 
Waarheid. 
 
Ons het verlede Sondag met Pinkster die 
koms van die Heilige Gees gevier. Ons 
kyk daarom vandag in albei eredienste na 
die wonderlike, troosvolle en kragtige 
betekenis van die koms van die Heilige 
Gees in elkeen van ons se lewe.  
 
Vanoggend fokus ons op die Heilige 
Gees wat ons kom help om die waarheid 
te ken en daarvolgens te leef. Dit gebeur 
omdat ons in „n innige verhouding met ons 
“Helper” lewe en Hom ken. Hy help ons 
om Christus, as die volle Waarheid van 
ons lewe, te ken.  
 
Vanaand fokus ons op die feit dat die 
Heilige Gees ons status voor God help 
uitleef naamlik dat ons nie meer slawe van 
die sonde is nie, maar kinders van God 
wat Hom liefhet en wil gehoorsaam.  
 
Vooraf sang  
Lied 447: 1, 2, 3 en Lied 431: 1, 2 
 
Ontmoetingsdiens 
Intreelied: Sb 7 - 2: 1; Votum; Seën; 
Loflied Sb 1-1: 3, 6, 7; Geloofsbelydenis: 
12 Artikels en Sb 12-2: 4 en 5.    
 

Verootmoedigingsdiens 
Wet uit Eksodus 20; Gebed van belydenis; 
Vryspraak; Sing Sb 8-1: 2 
  
Woorddiens 
Skriflesing; Sing Sb 7-2: 2; 
Woordverkondiging;  
 
Antwoorddiens  
Gebed; Liefdegawes; Gebed vir Bediening 
na Buite; Sing  Sb 8-3: 1; Seën; Amen  
Sb 13-2.  
 

AANDDIENS: Ds. Piet 
 

Skriflesing: Galasiërs 3: 21 - 4: 7 
Teks: Galasiërs 4: 6 - 7 
Leer: Dordtse Leerreëls hf 5: par 11 - 13  
Tema: Die Heilige Gees lei ons om nie 
meer soos slawe te lewe  nie, maar soos 
kinders van God.  
 
Vooraf sang 
Lied 438: 1, 2 en Lied 448: 1, 2, 3, 4 
  
Ontmoetingsdiens 
Intreelied Lied 151: 1, 2; Votum; 
Groetseën; Loflied Sb 2-4: 1, 3 
  
Woorddiens 
Skriflesing; Woordverkondiging 
  
Antwoorddiens 
Gebed; Liefdegawes; Gebed vir BnB; Sing 
Sb 12-6: 1, 4, 5; Wegstuurseën; Amen  
Sb 13-3. 

MEELEWING 
● Pieter de Villiers (Groep 39 - 018 290 

6064) gaan die 8ste Julie vir „n knie-

vervangingsoperasie. 

● Baie sterkte aan sovele lidmate wat 

sukkel met verkoue en griep.  
 

Ons bid dat die Here spoedig 
beterskap, herstel en troos sal gee. 

 
BAIE GELUK 

Baie geluk aan Faan en Annari Oelofse 
met die geboorte van Christiaan. 
 

ONS GROET  
● Andries Kruger en Magdi Malan 

vertrek albei met attestaat na 

Gereformeerde Kerk, Randburg. 

● Luzanne Smit wat met bewys van 

lidmaatskap vertrek na NG 

Harrismith. 

 
 

DS KAREL EN SUSAN MET VERLOF 
Ds Karel en Susan is van more af met 
verlof tot en met 29 Junie. Ons bid hulle „n 
aangename rustyd toe.  
 
 
 ONS DINK OOK AAN DIE VOLGENDE 

LIDMATE WAT SUKKEL MET SIEKTE 
OF SWAK GESONDHEID 

Sr Sannie Reyneke, sr Filina Coetsee, sr 
Marianne Kruger, sr Bettie Ras, sr Janet 
vd Walt,  br Mannetjie Viviers, sr Hester 
Buys, br en sr Fanie en Ria Bezuidenhout 
en sr Estette Bredenkamp. 
 
 

ONDERSTEUNING VIR SIEKES 
Vir ondersteuning of besoeke deur die 
hospitaalbesoeke-diensgroep, skakel 
hierdie week vir: 
siekes@oosdoppers.co.za 
Anna Smith (083 765 9813) 
 

 AFKONDIGINGS 
Die volgende aktiwiteite vind DV 
hierdie week plaas: 
 
Vandag 
09:00 Gebedsgroep  
09:30 Oggenddiens 

Kleuterbediening 
Katkisasie: Eie werk les 14   

       Tee en Koffie in die Skuur 
18:00 Aanddiens 
 

Maandag 
Openbare vakansiedag:Jeugdag 
 

Dinsdag 
06:00  Manne Ondersteuningsgroep 
18:30 Ouderlingevergadering 
 

Woensdag 
09:30 Bybelstudie 
18:00 Diakonie dagbestuur 
19:00 Bybelstudie 
 
 

KATKISASIE LESPROGRAM: EIE 
WERK? 

Ouers en katkisante moet daarop let dat 
ons op sommige Sondae wat daar nie 
katkisasieklasse is nie, wel voortgaan met 
die lesse. As ons die spesiale jeugfokusse 
(soos verlede Sondag) al die langnaweke, 
vakansiedae en vakansietye in berekening 
neem, dan sal ons nooit deur ons 
lesprogram kom nie. Daarom het ons dit 
goedgedink om op sommige naweke wel 
voort te gaan met lesse wat ouers en 
kinders self moet voorberei en deurwerk.  
 
Kategese is in die eerste plek die ouers se 
verantwoordelikheid en daarom doen die 
kerkraad „n beroep op ouers om die 
afhandeling van hierdie lesse ernstig op te 
neem. Die kategete kan nie agterna weer 
terugkom om die les oor te doen nie. As jy 
dit nie behandel nie is dit jou kind se 
Skrifkennis en geloofsgroei wat daardeur 
benadeel word.  

TERUGVOER OOR JEUGFOKUS 
VERLEDE SONDAG 

Die uitreikbesoeke van al die 
katkisasieklasse verlede Sondag het baie 
geestelike vrug opgelewer vir die 
katkisante sowel as vir die lidmate wat 
besoek is. Baie dankie aan die kategete 
en ouers wat hiermee gehelp het.  
 

Hier is die getuienis van „n lidmaat wat die 
Graad 11 klas besoek het:  
“Willem, Dankie vir vanoggend. Dit het my 
weer laat besef hoe groot en goed die 
Here is om deur die tieners my weer te 
laat voel dat ek Jesus se kind is. Hulle 
empatie en deernis het my laat besef hoe 
kosbaar hulle is. Ek voel sommer stukke 
beter omdat daar mense is wat omgee, en 
dit met hulle hele hart bedoel. Hulle is 
pragtig. Dankie vir jou en Christa vir julle 
ondersteuning. Ek het lekker gekuier met 
die groep en ek dink ek het te veel geklets 
maar dit het my siel en hart goed gedoen.” 
 

Na die besoeke het die gedagte ontstaan 
dat elke klas jaarliks so „n lidmaat  
“aanneem” en na hom of haar op 
verskillende maniere uitreik. Dit klink na „n 
uitstekende idee wat ons verder sal neem.  
 
 

VERJAARSDAE 
Baie geluk aan almal wat DV hierdie 

week verjaar! 
Sondag, 15 Junie 
Jbr Ruan Yssel          079 300 9215 
 

Maandag, 16 Junie 
Sr Danika Alberts         079 511 2371 
Jbr Andrè Korb      072 984 4089 
Jbr Simon Korb           072 984 4089 
Sr Riëtte Myburgh          083 412 9526 
Sr Surina Scholtz           072 566 9977 
 

Dinsdag, 17 Junie 
Br Mias vd Walt            082 352 4325 
 
 
 

Woensdag, 18 Junie 
Jsr Marelè vd Walt            084 677 2928 
Sr Liana Venter         082 924 5564 
 

Donderdag, 19 Junie 
Sr Hestie J v Rensbrug      072 383 9510 
Jsr Anchen Schutte      082 373 1519 
Br Dana Schutte       082 373 1519 
Jbr Bernard Stavast      079 440 1733 
 

Vrydag, 20 Junie 
Sr Elna Jordaan       073 705 4554 
 

Saterdag, 21 Junie 
Sr Erika Kruger       082 428 7386 
Br Anton Styger       078 114 1757 
Jbr Christiaan v Zyl      082 947 3033 
 

ANDER AFKONDIGINGS 
•  Liefdegawe vanoggend vir  
   Barmhartigheid.  
•  Gawe by die deure vanoggend vir die  
   Ekumenisiteit: London. 
•  Gawe volgende Sondag vir die  
   Voorsieningsfonds. 
•  Vrywillige bydrae vir voertuigsekuriteit   
   in  die bussies by deure. 
•  Diensbeurte: Groep  4 en 5. 
 
 

DIAKONALE HULP AAN DIE NIE-
STAKENDE GEMEENSKAP VAN 

RUSTENBURG 
Die Diakonie het „n versoek om hulp 
ontvang vir die nie-stakende gemeenskap 
van Rustenburg wat baie swaar kry onder 
die voortslepende staking by die myne. 
Indien jy „n bydrae wil maak, plaas dit in „n 
koevert gemerk “Rustenburg hulp” en gooi 
dit in die kollektesakkies. Die hulp aan die 
gemeenskap word gekoördineer deur die 
Geref Kerk Rtb-Wes.  

 
KENNISGEWINGBORD 

● Cachet Skoolverlaterskamp 13-18 

Julie. 

● Baie billike verblyf in Pretoria vir bv 

hospitaalbesoeke en oornag. 

● Wintermark 

● Geopende Deure praatjie 20 Junie 

2014  

 
 KENELKANDER  

Ons herinner u graag daaraan dat die 
Kenelkander 2014 gereed is.  Dit is ons 
gemeente se inligtingsboekie wat elke 
gesin ontvang. U kan onder u 
groepsnommer in die Skuur u 
Kenelkander afhaal. 

 
NUWE BYBELVERTALING: 

PROEFVERTALING BESKIKBAAR 
Die BDV (Die Bybel: 'n Direkte Vertaling) 
se eerste proefvertaling is beskikbaar. 
Hierdie nuwe vertaling is op aandrang van 
die GKSA deur al die kerke saam met die 
Bybelgenootskap aangepak om te dien as 
die 3de amptelike vertaling naas die 
19933/53 en 1983 vertalings.  Aankope 
kan gedoen word deur die 
Bybelgenootskap se webblad by  
www.bybelgenootskap.co.za. Kyk uit vir 
die  "Koop Bybels" kliek-blokkie.  
Koste: Leeromslag R 99.00 en hardeband 
R 35.00  
 

U kan ook u naam op die 
kennisgewingbord skryf sodat ons almal 
saam kan bestel en so die 
versendingskoste te deel. Betaal die geld 
vir u bestelling by Adele in.  
 

SYFERFONTEIN 
'n Seun van 13 jr, Mathlapelo, se pa is 
oorlede en sy ma het hom daar op die 
plaas gelos by sy ouma wat nie werk nie 
en nog nie ouderdomspensioen kan kry 
nie. Die seun het nie skoolklere of skoene 
nie.  Indien hier 'n broer of suster of groep 
is wat kans sien om hom te help kan u vir 
Engela vd Walt kontak (0825567806). 

 
 
 
 

BAIE DANKIE 
Ons wil aan almal in die Potchefstroom-
Oos gemeente baie dankie sê vir die 
wonderlike ondersteuning wat ons 
ontvang het met Fanie se afsterwe.  
Dankie vir ds Piet vir al sy hulp, besoeke 
en bystand, die susters vir die tee en 
verversings en dankie aan almal wat kos 
tuis voorsien het.  Julle gebede en 
bystand het vir ons baie beteken en dra 
ons deur hierdie tyd. 
Stephanie en kinders 

 
BET-EZER VRA HULP 

Berni is ŉ 52 jarige vrou met ŉ seun van 
13 jaar en ŉ dogter van 5. Sy het ŉ 
ernstige drankprobleem wat dringend 
aangespreek moet word as sy haar 
bevoegdheid om haar 2 kinders groot te 
maak, wil behou. In Desember 2012 het 
Bet-Ezer haar gehelp om van die 
omgewing van Potchefstroom na Port 
Edward te verhuis nadat ŉ berader gevind 
het dat die kinders waarskynlik deur die 
pa van die dogter gemolesteer word. Berni 
het ŉ besonder goeie kunstalent om 
muurskilderye te maak en was vir ŉ jaar ŉ 
voorbeeldige en hardwerkende lidmaat in 
die AGS gemeente in Port Edward. Haar 2 
kinders is pragtig opgevoed en hul gedrag 
het baie harte in die gemeente vir die 
gesin oopgemaak.  
 
Soos dikwels gebeur, het sy voor 
versoekings geswig en die afgelope 3 
maande weer begin drink. Na ernstige 
oorweging het die bestuur van Bet-Ezer 
aanbeveel dat sy vir rehabilitering na die 
Elimkliniek in Kempton Park gestuur word. 
Hierdie kliniek is een van die weinige waar 
daar professionele berading en terapie 
volgens Christelike beginsels plaasvind. 
Dit alleen kan verseker dat toekomstige 
versoekings nie weer sal lei tot terugval 
nie. Ds. Amanda Richter is die persoon 
wat betrokke is by drankverslawing. Berni 
is verby die stadium van ontkenning, is 

http://www.bybelgenootskap.co.za/

bewus van die omvang van haar probleem 
en wil gehelp word.  
 
Om hierdie behandeling moontlik te maak 
benodig Bet-Ezer R6100 vir die periode 
van 3 weke (sonder subsidie is dit 
R18330), asook busvervoer vir moeder en 
dogter van Port Edward na Johannesburg 
en terug. Indien lidmate of diakonieë wil 
help, kan hulle met my by 0828519176 in 
verbinding tree. 
 
Vir nuwe lidmate kortliks die volgende: 
Bet-Ezer is ŉ gesamentlike projek van die 
Gereformeerde gemeentes in 
Potchefstroom se Diakonieë wat die 
afgelope 10 jaar hawelose gesinne help 
met huisvesting, kos, klere, 
kleuterskoolfooie, verkryging van 
bestuurderslisensies waar nodig, 
inskakeling by gemeentes wat kan help 
om hulle finansieel te ondersteun en 
Christelike berading. 
Jurg van der Walt (Die Bult) 
 

BEROEPE NUUS 
BEROEPE ONTVANG 
Ds CJ Nagel [jr] van Nylstroom na Louis 
Trichardt. 
  
BEROEPE AANVAAR 
Ds AN du Plessis van Postmasburg na 
Worcester. 
  

BEROEPE BEDANK 
Ds P Cilliers van     Daniëlskuil/Delports-
hoop/Duineveld-kombinasie na Louis 
Trichardt. 
 

Ds HC van Rooy van Randburg na 
Rietvallei as medeleraar. 
 

CHRISTENE EN RAMADAN 
Vanaf 28 Junie tot 27 Julie is dit die 
maand van Ramadan vir Moslems. 
Gedurende hierdie tyd vas die meeste 
Moslems vanaf sonsopkoms tot 
sonsondergang in „n poging om hulself 
van hulle sonde te verlos deur dade van 
selfbedwang. Hulle glo dis „n tyd van 
reiniging wat vermag word deur goeie 
dade en selfbeheersing.  
 
Vir Christene in Moslemlande is Ramadan 
„n tyd van verhoogde spanning. As hulle 
tydens dagligure eet of drink word hulle 
gereeld geteister deur Moslembure en 
owerhede. Kom ons bid vir hierdie broers 
en susters in Moslemlande vir krag, 
bemoediging, wysheid en beskerming.  
Gaan kyk op ons gemeente se webblad 
(www.oosdoppers.co.za) vir „n baie 
insiggewende artikel oor Moslems en 
Ramadan en die invloed daarvan op die 
daaglikse lewe van Christene. (Kyk onder 
die hofie “Media” en kliek dan op 
“Artikels”) 

VIVIERS INGELYF PROKUREURS 

Opstel van testamente 

 Boedel- en aftreebeplanning 

 Bereddering van bestorwe boedels 

 Stigting van trusts 

 Registrasie van onroerende eiendom 

 Siviele litigasie – Hoë- en Landdroshof 

 Skuldinvorderings 

 Huweliksvoorwaardeskontrakte 

 Lugvaartregsdienste  

 Lugvaartversekering – FSP nommer 43890 

 

Eerstevloer 

Octrongebou 

James Morokalaan 62 

Potchefstroom 

 (018) 297-5201 k/u 

pierre@viviersattorneys.co.za 

http://www.oosdoppers.co.za/

                                          Susters 
TEESKINKGELEENTHEID 

Tee word vandag in die Skuur bedien onder die leiding van Wilma Viviers  (groep 11),  
Rolene vd Walt  (groep 26) en groep 41.                                                       
Baie dankie aan die groepsusters en hul groepe se susters wat met die skink en opwas 
help! Ons moedig susters aan om te kom help met die skink en opwas - so leer 
ons mekaar en ons nuwe groepe beter ken! 
 

NAGMAALETE 
Die Nagmaal-ete is oudergewoonte saam met Nagmaal op 22 Junie.  Ons vra alle 
lidmate in groepe 1 - 25 (groepe sonder groepleiers) om asseblief hul name op die lys in 
die voorportaal aan te bring indien julle die ete wil bywoon.  Ons vra dat alle name voor 
of op 15 Junie by Corrie du Plessis of Alta van Zyl opgegee word.  Die susters sal vir 
julle gereed maak vir die sop-en-brood-ete.  Groepe 26 - 45 voorsien hulle eie sop en 
brood, wat dan op `n gemeenskaplike tafel neergesit sal word.  Hierin sal die groepleiers 
ons behulpsaam wees.  Hierdie geleentheid gaan ook as `n ken-mekaar dien, sodat die 
groepe mekaar kan leer ken.  Daarom moedig ons alle lidmate aan om asseblief die ete 
by te woon! 
 

ONS HULDE SLAAPSOKKIE, TANDEPASTA EN SJAMPOE PROJEK 
Daar is ‟n groot behoefte vir bedsokkies, tandepasta en sjampoe by Ons Hulde-
versorgingsoord. Daar is 80 inwoners en ons wil graag vir elkeen ‟n paar bedsokkies 
voorsien. Ons het egter almal wat kan brei (Broers en Susters) en enigiemand wat 
bereid is om te leer se hulp hiermee nodig. In die voorportaal is daar ‟n patroon 
beskikbaar wat geneem kan word. Ons vra asseblief dat die voltooide sokkies weer aan 
ons terugbesorg word sodat ons dit voor die ergste koue vir hulle kan neem. Sal u 
asseblief die sokkies teen 22 Junie 2014 klaar kan brei en aan ons terugbesorg. Die 
voltooide sokkies kan in die houer (boks) in die skuur geplaas word. Daar is ook wol 
beskikbaar vir diegene wat daarvan wil saamneem, die enigste versoek is dat die 
sokkies kleurvol moet wees, verkieslik in donker kleure. Die patroon op die tafel se 
grootte is effens klein, dus moet daar ‟n ekstra stuk bygevoeg word. ‟n Voorbeeld van 
die grootte is ook op die tafel beskikbaar om na te kyk sodat ‟n idee van die grootte 
verkry kan word. Indien julle ‟n ander patroon wil gebruik, is julle welkom. Al vereiste is 
dit moet soos ‟n sokkie aangetrek kan word. Nog behoeftes sluit tandepasta en 
sjampoe in. Hierdie items kan op die tafel in die voorportaal gelaat word. Almal se hulp 
hiermee sal werklik baie waardeer word. Kom ons help die inwoners om hierdie winter 
heerlik warm te wees en so versorg te word. Dankie vir almal wat alreeds hiermee 
gehelp het. Die bedsokkies, tandepasta en sjampoe sal op 23 Junie na Ons Hulde 
geneem word. Byvoorbaat dankie vir elkeen se hulp en bydrae. 

 
TWEEDE KWARTAAL 

DATUM DAG TYD WIE WAT 

17-Jun Dinsdag 18:30 Blok C Ouderlingevergadering - verversings 

22-Jun Sondag 12:00 Blok D Nagmaal & ete 

 


